
Weeh Wɑl

Lix ngonz ndeeul, lɑɑuhsec nɑuz hɑec xozsenc weeh wɑl, 
weeh fɑix, weeh rɑɑnz, weeh bool. Lix xooix ndeeul xooh 
nɑuz gueh Lihlil, weeh rɑɑnz hɑl bool bɑnz bɑis, xic lɑc weeh
fɑix, mizguɑnc miz lix jiɑncbiz log. Deel xingh qyox xooix 
qyuh heenz deel xooh nɑuz gueh Linx deec. Linx weeh fɑix 
bɑnz bɑis, mbɑel fɑix log leeux, ndiljɑiz lɑɑuhhoh. Lihlil xic 
riɑngz Linx nɑuz: “Xɑɑml mengz ɑul jiɑncbiz log hɑec gul 
yungh neec ndeeul bɑnz miz?” Linx nɑuz: “Gul weeh fih 
leeux.” Lihlil xic bomc genz xoongz eemh Linx weeh. Deel 
weeh leeux bɑis, Lihlil nɑuz: “Xez nix mengz weeh leeux, 
xɑɑml ɑul hɑec gul weeh neec ndeeul bees.”

Linx nɑuz: “Gul lɑɑul mengz hɑɑix rɑɑgt hɑec gul.” Lihlil 
nɑuz: “Gul xic reel ndilriz, miz hɑɑix rɑɑgt hɑec mengz.” Linx
xic qyogt ndɑel hɑɑbk deel jɑngl jiɑncbiz deec ndɑix seenc 
jiɑncbiz log dɑuc, nɑuz: “Mengz reel neeh noox! Xez mengz 
weeh deec miz hɑec yungh reengz, miz hɑec weeh lɑɑil 
guɑs.” Lihlil hɑɑnl: “Gul weeh mbɑel fɑix hɑl nyɑl neec 
ndooil ndɑis.” Linx nɑuz: “Hɑslix weeh nyɑl neec deeml 
hɑx?” Lihlil xic xingh eemh Linx, miz ɑul seenc jiɑncbiz log 



deel deec bɑis. Lihlil xic gɑh ɑul seenc jiɑncbiz bigt deel deec 
dɑuc weeh, hɑɑix weeh bigt leeux.

Lɑɑuhsec ɑul eemh idt xooix xozsenc weeh bɑnz dɑngclɑez, 
deel byɑɑic bɑil dɑngz heenz ndɑɑngl Lihliz, reenl gɑɑis 
Lihlil weeh deec, xic ɑul hɑec leeuxboz qyox. Lɑɑuhsec nɑuz: 
“Mbɑel fɑix hɑl nyɑl deg log, miz deg bigt, mizguɑnc Lihlil 
weeh ndɑix nɑms, ndiljɑiz lɑɑuhhoh.”


